Skólanefnd Grunnskólans í Hveragerði

Fundur  skólanefndar Grunnskólans í Hveragerði haldinn í leikskólanum Óskalandi

12. nóvember 2007 kl. 17:00.
Mættir voru undirritaðir: Ragnhildur Hjartardóttir, Helga Sigurðardóttir,Ellen Ýr Aðalsteinsdóttir, Róbert Hlöðversson, Anna Björg Níelsdóttir, Albert Sveinsson, Inga Lóa Hannesdóttir, Lilja Guðmundsdóttir, Guðjón Sigurðsson, Guðlaug Jónsdóttir, Sesselja Ólafsdóttir og Páll Leó Jónsson sem ritaði fundargerð.
Dagbjört Helga Guðmundsdóttir boðaði forföll.

Sigurður Einarsson mætti ekki.

Formaður bauð fólk velkomið til starfa á nýju skólaári, jafnframt kynnti hún breytingu á fulltrúa foreldra í skólanefnd, Albert Sveinsson kemur inn í stað Sigurbjargar Söru Sveinsdóttur.
Engar athugasemdir komu fram við fundarboð.

Dagskrá:

Skýrslur leikskólastjóra
Önnur mál 
Skoðunarferð um Óskaland

Skýrsla frá leikskólanum Óskalandi.
Fjöldi barna í Óskalandi er 71 barn í 96.6 barngildum.

Starfsmenn eru 24, í 20.35 % stöðugildum.

Matráðar eru 2 í 1,5 stöðugildi

Leikskólakennarar eru sex, einn þroskaþjálfi, einn íþróttafræðingur, einn grunnskólakennari og ein með BA gráðu í sálarfræði.

Ein er í námi í leikskólakennnarafræðum við HA.

Leiðbeinendur eru níu.

Ræstitæknar eru tveir í 1.20 % stöðugildum.

Viðbygging við leikskólann var tekin í notkun 1. sept. sl. eftir mánaðar seinkun. Öll aðstaða er orðin til fyrirmyndar í leikskólanum. Lóðin er fullgerð með nokkrum nýjum leiktækjum.

Ágætlega gekk að ráða inn nýtt fólk í nýjar stöður og er starfsemin komin á fullt skrið.

Þemastarf í anda Reggio Emilia stefnunnar ásamt lífsleikni í anda Kari Lamer eru aðaláherslur í starfinu. Íþróttafræðingur tók til starfa í haust og skipuleggur hún hreyfistundir fyrir öll börnin í salnum og vekur það mikla athygli allra.

Starfsfólk leikskólanna fór á Haustþing 21. sept. sl. og hlýddi á marga mjög áhugaverða fyrirlestra.

Matráðar fengu ásamt leikskólastjóra góðan fræðslufund um matseðla, innihald matarins og fl. í boði Lýðheilsustöðvar nýverið og er stöðugt unnið að þróun matseðlanna.

Á starfsdegi þann 30. október s.l. voru Hrafnhildur Karlsdóttir leikskólaráðgjafi og Lísbet Nilsdóttir leikskólasérkennari með námskeið um leikinn fyrir hádegi og Ragnhildur Jónsdóttir leikskólakennari með námskeið um þemastarf í anda Reggio stefnunnar eftir hádegi.

Snorri Baldursson kom á síðasta  starfsmannafund með fræðslu um brunavarnir og í bígerð er að hafa brunaæfingar, fyrst án barnanna þar sem ætlunin er að fara nákvæmlega yfir verklag við rýmingu hússins og síðar með börnunum. 

Hafið er samstarf við Brunavarnir Árnessýslu með elstu börnunum. Þeim er skipt í hópa og verða þau “brunaverðir” mánaðarins og fara með leikskólakennara yfir brunavarnir leikskólans, slökkvitækin, útiljósin og þess háttar. Fá þau einnig verkefni með sér heim.

Foreldrafélagið bauð börnunum á leiksýningu 5. nóvember í kirkjunni. 

Undirbúningur jólanna er að fara í gang, áætlað er að hafa jólatrésskemmtun 12. desember. 
Á biðlista eru 5 börn sem ekki hafa náð 18 mánaða aldri. Þar af eitt barn úr Ölfusi.

Í síðustu viku fengu tvö börn úr Ölfusinu pláss á sitthvorum leikskólanum og er samningurinn við þá fullnýttur og rúmlega það.

Gunnvör Kolbeinsdóttir.
Guðlaug Jónsdóttir gerði grein fyrir skýrslunni vegna veikinda Gunnvarar.
Skýrsla frá leikskólanum Undralandi.
Fjöldi barna á leikskólanum eru 52.
Vistunartími barnanna :
5  tímar 
2 börn

6  tímar 
5 börn

7 tímar 
7 börn

8 tímar 
30 börn

9 tímar 
8 börn

Deildarskipulag

Sólbakki: 

Börn fædd 2002 eru 14 

                  2003 eru 7 

Brekka:

Börn fædd 2003 eru 8 


      2004 eru 12

Lundur:

Börn fædd 2005 eru 10 


      2006 eru 1

Pláss fyrir 3 börn á yngstu deild.

Heildarfjöldi starfsmanna leikskólans eru 15

Stöðugildi eru 13,77

þar af eru 5 leikskólakennarar í 4,6 stöðugildum.

Starfsmannabreytingar:

Þóra Möller fór í barneignarleyfi 27. apríl sl. 

Linda Erlendsdóttir fór í barneignarleyfi 11. júlí sl.

Þrúður Brynja Janusdóttir  sem er í 66 % vinnu 

hættir 15. nóvember eftir 15 ára ötult starf. 

Sigríður Erla Guðmundsdóttir  og Guðrún Jónína Gunnlaugsdóttir eru í föstum afleysingum vegna fæðingarorlofs og undirbúnings. 

Vetarstarfið er  "ég sjálfur og umhverfið mitt".
Yngsti hópur vinnur með "ég sjálfur og líkami minn".
Hópastarfið er  unnið þannig að hver hópur vinnur nokkuð sjálfstætt innan rammans sem skapast af yfirheiti  vetrarins og hugtökunum þekking og þekkingarleit.

21. september sl. var Haustþing 8. deildar leikskólakennara á Suðurlandi. Haustþingið var haldið á Hótel Selfossi og var þetta mjög gott innlegg í starf vetrarins.

Starfsdagur var 30. október.
Leikskólinn hefur frá upphafi stuðst við tvær uppeldisstefnur Reggio og Dewey. Ákveðið var á fagfundi að fella Reggio stefnuna út úr námskránni og styðjast eingöngu við Dewey,

Endurskoðuð var skólanámskrá leikskólans á starfsdeginum. 

Fyrir hádegi var unnið með hugmyndafræði John Dewey og kenningar hans tengdar í markmið og starf leikskólans.
Einkunnarorð Undralands voru valin, þau eru:

* Umhyggja

* Öryggi

* Leikur

 Við tengjum einkunnarorðin áherslum í markmiðum leikskólans þannig: 

* Umhyggja er grunnur að menntun og samskiptum, 

*Leikurinn er tjáning barnsins á eigin upplifun ,

*Öryggi er undirstaða vellíðunar og þroska barnsins.

Eftir hádegi var farið var á Skólaskrifstofu Suðurlands  þar sem Hrafnhildur Karlsdóttir leikskólaráðgjafi tók á móti okkur og var farið í viðbótarfræðslu í skólanámskrágerð. Vinna á komandi starfsmannafundum verður áframhald á þeirri vinnu enda er skólanámskráin í stöðugri endurnýjun.

Áherslur í kenningum Dewey koma strax fram í hópavinnunni, tenging við samfélagið, tveir elstu árgangarnir hafa farið í vettvangsferðir til að kynnast starfi listamannsins Sigrúnar í Gallerí Rún.

Leiksýning Möguleikhússins, Landið Vifra, sl. mánudag var í boði foreldrafélagsins, sýningin byggði á vísum Þórarins Eldjárns.

Slökkviliðið kom með verkefni um brunavarnir og er ætlunin að elstu börnin taki þátt í athugunum á brunavörnum leikskólans.

Sesselja Ólafsdóttir.
Fram kom í máli skólastjóranna allra hversu mikið og gott samstarf er á milli leik- og grunnskólans.
Töluverð umræða skapaðist um umferðar- og öryggismál leik- og grunnskólabarna.
Skólanefnd óskar eftir kynningu á nýrri skýrslu um umferðaröryggi í Hveragerði.

Að lokum var farið í skoðunarferð um hið nýja og glæsilega húsnæði Óskalands.
Fleira ekki gert og fundi slitið kl. 18:05
